
 ޙަސަން ލަޠީފް{ ދާއރިާގެ މެންބރަު  ހެންވޭރު ހޅުަނގު؛ }ރިޔާސަތުގއަި އިންނެވީ ކމޮިޓީގެ މޤުައްރރިު

 

  ރިޔާސަތުން ވާހަކަދެއްކެވުން:

ވަގުތު. ބއަްދަލުވުމަށް ހާޒިރވުެވަޑައިގެން    2`. އާންމު ކޮމިޓީގެ   ވަނަ ބއަްދަލވުުން އަޅުގަނޑު މި ފެށީ މި 

ތިއްބެވީ، މާފަންނު ދެކުނު ދއާިރާގެ މެންބަރު އާދަމް ޢަލީ، ފުނަދޫ ދާއިރާގެ މެންބަރު މޙުއަްމަދު ޝާހިދު، ކޮމަންޑޫ  

 ދާއިރާގެ މެންބަރު މުޙއަްމަދު ރަޝީދު ޙސުއަިން، ކުރެންދޫ ދާއިރާގެ  ދާއިރާގެ މެންބަރު މުޙއަްމަދު ރާޝިދު، އަލިފުށި

އެބައޮތް.   ހިމެނިފައި  ކަމެއް  ތިން  މިއަދު  އެޖެންޑާގައި  އަޅުގަނޑު.  އަދި  ޢަބްދލުްޙަކީމް  ޢަބްދުލްޣަނީ  މެންބަރު 

މެންބަ މަޖިލީހުގެ  ރައްޔިތުންގެ  އއެީ  ދާނަން.  ނަންބަރަށް  ފުރަތަމަ  އެޖެންޑާގެ  ކޮށްފއަިވާ  އަޅުގަނޑު  ރުކަން 

އެނގިވަޑައިގަންނވަާނެ   ދިރާސާކުރުން.  މައްސަލަ  ގުޅޭ  އިންޝުއަރެންސާ  ހެލތްު  ދެމުންދާ  ފަރާތްތަކަށް 

އެޖެންޑާކުރުމުގެ   މައްސަލަ  މި  އަޅުގަނޑުމެން  ދައުރުގެ  މި  މި ކޮމިޓީގެ  ބައްދަލވުުމުގައި  ފުރަތަމަ  އަޅުގަނޑުމެންގެ 

އެ ދިރާސާކޮށްދއެވްާފައި    ކުރިން މީގެ ބއަެއް ދިރާސާކޮށްލުމަށް ދެންނވެިން. ދެން އެ ބޭފުޅުން  އިދާރީ ބޭފުޅުންނަށް 

މި   ޤއަުމުތަކުގައި  އެހެން  ދުނިޔޭގެ  އޮތީ  ބައްލވަާފައި  ބޭފުޅުން  އެ  ގޮތުގައި  ދިރާސާގެ  އޭގައި  އެބއަޮތް. 

ސްޓެންޑްކުރަނީ. މި ދަންނަވާ  އިންޝުއަރެންސް ދޭއިރު ދެނީ ކޮން ގޮތްތަކަކަށްތޯއާއި އަދި ކިހާ މިންވަރަކަށްތޯ އެ އެކް

ދެން އޭގެ  ވާހަކައަކީ، ރައްޔިތުންގެ މަޖިލީހުގެ މެންބަރުންނާއި އަދި މނެްބަރުންގެ އަނބިން، ފިރިން، ދަރިން އަދި 

މި  ހަމަ  ފަރާތްތަކުގެ  ތިބި  ކޮށްފައި  މެންބަރުކަން  ކުރީގައި  އަދި  އެކްސްޓެންޑްކުރަނީ.  އެ  ކިހާވަރަކަށްތޯ  އިތުރުން 

ބޭ އަޅުގަނޑު  ދެންނެވި  ދިރާސާގައި  އެ  ދެން  ހުރީ.  ދީފައި  އިންޝުއަރެންސް  އެ  ކިހާވަރަކަށްތޯ  ބޭފުޅުންނަށް 

ފެނވިަޑއަިގެންނެވި  ބޭފުޅުންނަށް  އެ  ދިރާސާގެ  އެ  ބޭފުޅުނންަށް ވެސް  ތި  ބޭފުޅުންނަށް  އިދާރީ  އަދި  ދަންނވަާނަން 

ވަންޏާ ހަތަރު،ފަސް ޤައުމއެްގައި އެކަން ކުރާ ގޮތް  އެއްޗެއްގެ މަޢުލޫމާތު އަރުވަން. އެހެންނަމވަެސް، ކުރުކޮށް ދަންނަ

ޤައުމުގައި    4އެ ބޭފުޅުން ބައްލވަާފައި އޮތީ. އިނގިރޭސިވިލާތާއި، އިންޑިއާއާއި، ސްރީލަންކާއާއި، ސިންގަޕޯރއާ. މި  

ކުރާ އެކަން ކުރާ ގޮތް އެ ބޭފުޅުން ބައްލަވާފައި އޮތީ. އޭގެތެރެއިން އއެވްެސް ޤއަުމެއްގައި ސީދާ މިގޮތަށް   މިކަން 

ކަމަކަށް އެ ބޭފުޅުންނަކަށް ފެނވިަޑައެއް ނުގަންނވަާ. މާނަޔަކީ ކުރީގައި މެންބަރުކަން ކުރައވްާފައި ތިއްބެވި ބޭފުޅުންގެ  

ޢާއިލއާަށް އިންޝުއަރެންސް ޕެކޭޖެއް އެގޮތަށް މި ހުށަހަޅާފައި އޮތްގޮތަށް ދޭގޮތަކަށް ފެންނާކަށް ނެތް. އެހެނވްީމާ، 

ދިރާސާގެ ވެސް އަލީގައި ގޮތެއް ނިންމުން އެއީ އަޅުގަނޑު ހިތުން އެއީ މުހިންމުކަމަކަށް އޭރވުެސް  އަޅުގަނޑުމެން އެ  

އަޅުގަނޑުމެންނަށް ގަބޫލުކުރެވޭތީ އެޖެންޑާނުކޮށް އަޅުގަނޑު އެ ދިރާސާއާ އެކީގައި ގެނެސް އެޖެންޑާކުރަން ބޭނުންވީ. 

އި ކޮންމވެެސް ވަރަކަށް ވާހަކަދައްކާލާފައި ދެން ރެކޯޑަށް  ދެން އަޅުގަނޑަށް ހވީަނީ އަޅުގަނޑުމެން އޮފް ދަ ރެކޯޑުގަ 

ގޮތެއް   ބޭނުން  އަޅުގަނޑު  މިއަދު  މއިަށް  ގެންގޮސް  ކުރިއަށް  މަޝވްަރާ  އަޅުގަނޑުމެން  އަނެއްކާވެސް  އައިސް 

ވަހަށް މިއަށް އަށް އެހެން ބއަްދަލވުުމަކަށް ވަޑައިގަންނވަަންޖެހޭތީ އަ  11:15ނިންމަން. އަދި ކޮމިޓީގެ ބައެއް ބޭފުޅުން 

ގޮތެއް ނިންމުން ވެސް އަޅުގަނޑު އެދެން. )އޮފް ދަ ރކެޯޑުގައި މެންބަރުން މަޝްވަރާކުރެއވްުން( އާދެ! އަޅުގަނޑު  

އޮފް ދަ ރކެޯޑުގައި ވާހަކަދެއްކުމަށްފަހު އަޅުގަނޑުމެންނަށް މިކަމުގައި ޢަމަލުކުރާނެ ގޮތެއްގެ މަޝްވަރާއެއް ލިބިފައި  

 ގައި މުޙއަްމަދު ރަޝީދަށް ފުރުޞަތއެް އަރުވާނަން އެ ވާހަކަފުޅު ވިދާޅވުަން.  އޮތީމަ އަޅުގަނޑު ރެކޯޑު

 

 އަލިފުށި ދާއިރާގެ މެންބަރު މުޙއަްމަދު ރަޝީދު ވާހަކަދއެްކެވުން:

މިހާރު ޗެއަރ.  ތިބި   ޝުކުރއިްޔާ  ކޮށްފައި  މެންބަރުކަން  މަޖިލިސް  އޮތީ  މި  އައއިްސަ  ހަމަޔަށް  އަޅުގަނޑުމެންނާ 

ބޭފުޅުންގެ ޢާއިލާތަކަށް ވަކި ބަޔަކަށް އިންޝުއަރެންސް ކަވަރކުރވެޭނެ ގޮތެއް ހޯދަން އެ އަމއިްލަފުޅަށް އެ ޕްރީމއިަމް  

ކޮންމވެެސް ވަރަކަށް މަޝްވަރާކޮށް ރއާްޖެއިން    ދއެްކވެީމަ. ދެން އަޅުގަނޑުމެން މިކަމާ ގުޅިގެން މީގެ ކުރީގައި ވެސް

ބޭރުގެ ބައެއް ޤައުމުތަކުގައި މިކަން ކުރާ ގޮތްތައް ވެސް ބެލިއިރު އެއީ އޮންނަ ކަމެއްގެ ގޮތަކު ނޫން އޮންނަނީ. ދެން  

ނޫން ކަމެއް  ޚަރަދުވާ  ބަޖެޓުން  ދއަުލަތުގެ  ކަމަކީ  މި  ގޮތަށް  ފާހަގަކުރެއްވި  ޣަނީ  މެންބަރު  ވިޔަސް  އިއްޒަތްތެރި 

އަޅުގަނޑުމެން ވިސްނަންޖެހޭ ހުރިހާ އޭންގަލަކުން މިއީ ކިހާވަރެއްގެ ގޮންޖެހުމެއް އައިސްދާނެ ކަމއެްތޯ. އެހެނވްީމާ،  

ތިބޭއިރު   އެމް.ޕީސް.  އަށް،ނުވަވަރަކަށް  ތިބެނީ  މި  އަޅުގަނޑުމެން  ކޮމިޓީގައި  މި  ބަލާއިރު  ކަމަކަށް  ހުރިހާ  މި 

ނިންމައިލުމަކީ މުޅި މަޖިލިސް ފްލޯރގައި ތއިްބަވާ ހުރިހާ މެންބަރުންނަށް ކުރެވޭ   އަޅުގަނޑުމެން އެކަނި މީގައި ގޮތއެް

ނިންމަން  ގޮތެއް  މިކަމުގައި  އެހެންވީމާ،  ގަބޫލުކުރަނީ.  އަޅުގަނޑު  ކަމަށް  ކަމެއް  ވެދާނެ  ވުމަކީ  ބއޭިންސާފަކަށް 

 މަޖިލިސް ފްލޯރއަށް ފޮނވުަން އަޅުގަނޑު ހުށަހަޅަނީ އިނގޭތޯ. 

 

 ހަކަދެއްކެވުން:ރިޔާސަތުން ވާ

 ޝުކުރއިްޔާ. ޝާހިދު ވިދާޅުވެފައި އޮތީ އެއަށް ތއާީދުކުރައްވަމޭ.

 

 ރާގެ މެންބަރު މުޙއަްމަދު ޝާހިދު ވާހަކަދއެްކެވުން:ފުނަދޫ ދއާި

ފަރާތްތަކއެްގެ  އެހެން  ގިނަ  ވަރަށް  މިއީ  ގަބޫލުކުރވެެނީ  ބޮޑަށް  ވެސް  އަޅުގަނޑަށް  މުޤައްރިރު.  ޝުކުރިއްޔާ 

ހިމެ ފާހަގަކުރެއްވިހެން  މަސްލަޙަތު  އެ  ރަޝީދު  މުޙއަްމަދު  އޮތުމާއެކުގައި  އެކަން  އެހެން  މއަްސަލއައެް.  ނޭ 

ގަބޫލުކުރވެެނީ   ވެސް  އަޅުގަނޑަށް  ކަމަށް  ގޮތެއް  ރަނގަޅު  ނިންމުމަށވްުރެ  ގޮތެއް  މީގައި  އެކަނި  އަޅުގަނޑުމެން 

ފާޅުކުރއަްވާ ޚިޔާލުތަކާ އި މަޝވްަރާތަކަށްފަހު މީގައި ގޮތެއް ނިންމުން މަޖިލިސް ތަޅުމުގައި މިކަމާ މދެު މެންބަރުން 

ދވެެނީ  މި  ހިސާބަށް  އިންޝުއަރެންސާ  މީގައި  ވެސް  ޚަރަދނުވުިޔަސް  ބަޖެޓުން  ދއަުލަތުގެ  ދެން  ދޫކޮށްލުމަށް. 

އަނބއިަނބިކަނބަލުން   ބޭބޭފުޅުންގެ  ނެތް  ވަގުތު  އެ  ގޮތުގައި  މެންބަރުންގެ  މަޖިލސިް  ތެރއެިން  މަޖިލިސް 

ވަރަށް  ދަރިދަރިކަލުން ހަމަ  ބަލައިލުމަކީ  ހުރީ  ޚިޔާލުފުޅު  މެންބަރުންގެ  ކިހިނއެްތޯ  މެދު  ހިމެނުމާ  މީގައި   

މެންބަރު  އިއޒްަތްތެރި  ދާއިރާގެ  އަލިފުށި  ބޭނުނވްަނީ  ދަންނވަަން  ވެސް  އަޅުގަނޑު  އެހެނވްީމާ،  މުހިންމުކަމެއް. 

ގަނޑު ތާއީދުކޮށް އެގޮތަށް މަޖިލީހށަް މި މއަްސަލަ  މުޙއަްމަދު ރަޝީދު ޙުސއަިން އެ ހުށަހެޅއުްވި ހުށަހެޅއުވްުމަށް އަޅު

 ފޮނވުަން އަޅުގަނޑު ހުށަހަޅަން. 

 

 ރިޔާސަތުން ވާހަކަދެއްކެވުން:

އާދެ! ހުށަހެޅުމަކާ އަދި ތއާީދެއް ލިބިފައި އޮތީމަ އަޅުގަނޑު މި ވަގުތު ވޯޓަކަށް އަހާނަން މި މައްސަލަ މަޖިލިސް  

ރަޝީދު އެ ހުށަހެޅުއްވި ގޮތަށް ފެނިވަޑައިގަންނަވާ ބޭފުޅުން ވޯޓު ދެއްވުމަށް.   ފްލޯރއަށް ފޮނވުަން ދެންމެ މޙުއަްމަދު

ޝުކުރއިްޔާ. ކޮމިޓީގެ އިއްތިފާޤުން އަޅުގަނޑުމެންނަށް މި ފސާްކުރވެުނީ ރައްޔިތުންގެ މަޖިލީހުގެ ރއަީސް ފޮނުވާފައި 

ހުށަހެޅއުް އެ  ރަޝީދު  މުޙއަްމަދު  ދެންމެ  މައްސަލަ  އިންޝުއަރެންސާބެހޭ  ފލްޯރއަށް އޮތް  މަޖިލީހުގެ  ގޮތަށް  ވި 

އެ  އިރާދަކުރެއްވިއްޔާ  މއިަދު  ކުރުމަށްފަހު  ކަންކަން  ކުރަންޖެހޭ  ގޮތުން  އިދާރީ  އެހެނވްީމަ  އަޅުގަނޑު  ފޮނވުުމަށް. 

ނިމުނީ ކަމަށް އަޅުގަނޑު   1މައްސަލަ މަޖިލީހުގެ ރައީސއްަށް އެގޮތަށް ފޮނވުާނަން. އެހެނވްީމާ، އެޖެންޑާ ނަންބަރު  

ދެކެ ނަންބަރު  މި  އެޖެންޑާ  އަޅުގަނޑުމެން  މަޝވްަރާކޮށްލުމަށްފަހު،   2ނީ.  ގޮތުން  ގުޅޭ  ކަންތަކާ  އޮތް  ގައި 

ގައި އޮތް ނަންބަރާ ގުޅޭ ގޮތުން މަޝްވަރާކުރުމަށްފަހު އަޅުގަނޑުމެންނަށް މި ފެނުނު ކަންކަން އެއީ    3މާފުކުރއަްވާ.  

މަޝވްަރާކޮށްލުމަ އެކީގައި  ފަރާތާ  ކޮންޓްރެކްޓްކުރެވޭ  ފއަިނަލްކުރަން  އެ  މުޅިން  އަޅުގަނޑުމެން  ށްފަހު 

އަޅުގަނޑުމެންނަށް މަޝްވަރާކުރވެުނީ. އެހެނވްީމާ، އެ ފަރާތާ އެކީގައި އަޅުގަނޑުމެން އިތުރަށް މަޝވްަރާކޮށްލާފައި 

ނަންބަރު   އެޖެންޑާ  މަޝވްަރާކޮށްލުމަށްފަހު  އެކީގައި  ބޭފުޅުންނާ  އެ  ކަންކަން  ފާހަގަކުރެވުނު  އޮ  3ބއަެއް  ތް ގައި 

ގައި އޮތް މައްސަލަ އަޅުގަނޑުމެން ދެން   2މއަްސަލއަަށް އަޅުގަނޑުމެން ގޮތެއް ނިންމާނީ. ދެން އެޖެންޑާ ނަންބަރު  

 2އޮންނަ ބއަްދަލުވުމަކަށް އެޖެންޑާކޮށްފައި އަލުން މަޝވްަރާކުރާ ގޮތަށް. އެހެނވްީމާ، މިހިސާބުން އާންމު ކޮމިޓީގެ  

 ޑަށް ޝުކުރއިްޔާ. ވަނަ ބއަްދަލވުުން ނިމުނީ. ވަރަށް ބޮ
 

_______________ 


